
Edicioni i 22-të i panairit ndërkombëtar EXPOKOS, është mbajtur 18 dhe 19 maj 2023 në 
Prishtinë. Kjo ngjarje mjaftë e rëndësishme që i mbulon sektorët e Ndërtimit, Energjisë, 
Makinerisë, Mbrojtjes dhe Sigurisë, për gjithë regjionin e Ballkanit perëndimor, edhe këtë 
vit është organizuar nën patronatin e Qeverisë së Republikës së Kosovës dhe është 
përkrahur po ashtu nga Unioni e Eksportuesve të Kosovës. 

EXPOKOS ka për qëllim që çdo vit të shërbejë si platformë për bizneset vendore prod-
huese që të gjejnë tregje të huaja, për bizneset e regjionit dhe të Evropës të cilat kërkojnë 
të gjejnë shtrirje në Kosovë dhe regjion duke ju mundësuar të gjejnë partnerë serioz. 
EXPOKOS në të njëjtën kohë për të gjithë ekspozuesit e saj ofron trajtim individual përmes 
shërbimit B2B, duke i analizuar nevojat dhe kërkesat e ekspozuesve dhe duke i trajtuar 
ato në mënyrë specifike për ta.

Përbërja e bizneseve pjesëmarrëse ishte mjaftë diverse, duke mbuluar pothuajse secilën 
komponentë të sektorëve që i mbulon panairi. Në kuadër të bizneseve vendore, kryesisht 
kishte prodhues, ndërsa nga shtetet e huaja, kishte pjesëmarrje të bizneseve prodhuese, 
tregtare, asociacione biznesesh etj.

EXPOKOS 2023



Një ndër asociacionet pjesëmarrëse ishte BVMW (https://www.bvmw.de/) – asociacion i 
bizneseve të mesme nga Gjermania, e cila i përfaqësoi 900.000 anëtarët e saj duke qenë 
pjesëmarrëse në panair. Ky asociacion ka informuar të gjitha palët e interesuara, qofshin 
ata ekspozues apo vizitorë, rreth kompanive anëtare të tyre që kryesisht veprojnë në 
tregun Gjerman.

Përpos aspektit biznesor të panairit, rendësi i është dhënë aspektit akademik duke bash-
këpunuar me disa fakultete relevante me konceptin e panairit nga Universiteti i Prishtinës 
“Hasan Prishtina” si: Fakulteti i Arkitekturës, Fakulteti i Ndërtimtarisë, Fakulteti i Inxhin-
ierisë Mekanike dhe Fakulteti i Inxhinierisë Elektrike dhe Kompjuterike. 

Qëllimi i këtij bashkëpunimi ishte që të promovohet puna e studentëve, duke i ekspozuar 
punimet dhe projektet e tyre, dhe në këtë mënyrë të gjejnë punëdhënësit potencial të cilët 
ndërlidhen me fushën e studimeve të tyre. Në të njëjtën kohë, studentët kishin mundësinë 
të shohin risitë në industritë të cilat i mbulon panairi e të cilat janë të ndërlidhura me drej-
timet e tyre, të mësojnë rreth realizimit të punëve të ndryshme në praktikë, të mësojnë 
rreth procesit të prodhimit etj.

Panairi dhe të gjitha kompanitë u vizituan edhe nga zyrtarë të lartë nga qeveria, komunat 
e institucione tjera si Zv. Kryeministri i Kosovës z. Besnik Bislimi, Kryetari i Komunës së 
Pejës z. Gazmend Muhaxheri etj. 



Në ceremoninë e hapjes prezent ishin mysafir të ndryshëm si përfaqësues të qeverisë, 
përfaqësues të asociacioneve të ndryshme biznesore, ambasadorë, partnerë dhe 
mbështetës të panairit etj.

Hapja e panairit është bërë nga ana e Ministres së Industrisë, Ndërmarrësisë dhe Tregtisë, 
Znj. Rozeta Hajdari e cila ka përgëzuar për panairin dhe ka shpalosur sukseset e insti-
tucionit të saj në tërheqjen e investitorëve, sukseset e bizneseve kosovare dhe ka ofruar 
mbështetje për këto biznese në tentativat e tyre për zgjerim.

Ministrja pas �alimit është shoqëruar për vizitë tek kompanitë ekspozuese ku pati rast të 
njoftohet me të gjitha kompanitë, ku diskutoi me secilin duke i dëgjuar për sukseset, arrit-
jet dhe problematikat e tyre.

Ceremonia e hapjes



Sikur në çdo edicion tjetër, shumë aktivitete paralele u organizuan nga të cilat përfituan të 
gjitha palët e përfshira në panair si vizitorët, ekspozuesit etj. Tema me shumë interes u 
trajtuan gjatë prezantimeve që u mbajtën, që kishin kryesisht të bënin me të bërit biznes 
me shtete të bashkimit evropian.

Drejtoresha e Odës Ekonomike Gjermano-Kosovare, Znj. Nora Hasani e filloi pjesën e 
prezantimeve me temën “Të bërit biznes me Gjermaninë” në kuadër të se cilës bisedoi për 
Marrëdhëniet Ekonomike Gjermano-Kosovare (FDI, Tregtia, storiet e suksesit), anëtarët e 
OEGJK, si të bëhet biznes me gjermanët me fokus në aspektin ndërkulturor të biznesit, 
kriteret që ka gjermania për industri të ndryshme etj.

Aktivitetet paralele gjatë panairit



Një temë tjetër mjaftë me interes për personat apo entitetet e interesuara që të bëjnë 
biznes me shtetin Slloven, u trajtua nga drejtori i EAC - Slovenian Business Club, z. Bajram 
Fusha. Ky sesion informues ishte kryesisht i fokusuar rreth asaj se si të eksportohet në Sllo-
veni dhe si te gjenden partnerë atje. EAC – Slovenian Business Club ofron këtë shërbim 
në emër të qeverisë Sllovene për Kosovë.

Prezantimi tjeter u mbajt nga Dhoma e Tregtisë dhe Industrisë së Kosovës, e cila shtjelloi 
temën “Trendi dhe sfidat e rritjes ekonomike për vitin 2023 në vendin tonë” dhe 
Mundësitë e Bashkëpunimit ndërmjet anëtarëve të DHTIK  dhe bizneseve nga odat tjera 
si dhe pjesëmarrësit e Panairit EXPOKOS.

Aktivitetet paralele gjatë panairit



Në edicionin e 22-të të panairit EXPOKOS, organizatori CEO – Congress and Event Orga-
nization, ka dhuruar 5 bursa për 5 studentë. Studentët e drejtimeve të ndryshme të cilat 
lidhen me sektorët e që mbulon panairi, nga universitetet publike dhe private kishin të 
drejtë pjesëmarrje në lojën shpërblyese. Në ditën e dytë të panairit, është bërë tërheqja 
publikisht ku janë shpallur fituesit e bursave. 

Qëllimi i dhurimit të këtyre bursave nga organizatori ishte që sado pak të ndihmohen 
studentët me shpenzimet që lidhen me rrugëtimin e tyre akademik.

Dhurimi i bursave për studentët



Në fund të ditës së dytë të panairit, u bë shpërndarja e certifikatave të pjesëmarrjes nga 
organizatori për të gjithë ekspozuesit.

Shpërndarja e certifikatave
për pjesëmarrësit



Statistika dhe fakte nga
Edicioni i 22-të

Numri i ekspozuesve vendor: 

155
Numri i ekspozuesve të huaj: 

120
Kompani bashkë ekspozuese: 

14
Numri total i ekspozuesve: 

289

Origjina e Ekspozuesve: Shqipëri, Austri, Itali, Gjermani, Belgjikë, Holandë, Maqedoni e Veriut, Kosovë, 
Mali i Zi, Kroaci, Slloveni, Serbi, Greqi dhe Turqi.

Informata mbi ekspozuesit



Statistika dhe fakte nga
Edicioni i 22-të

Vizitorë profesionist:  

14,200
Vizitorë të përgjithshëm/publik:

4300
Totali i vizitorëve vendorë: 

18,500 

Origjina e vizitorëve: Shqipëri, Maqedoni e Veriut, Kosovë, Mali i Zi, Kroaci, Slloveni, Serbi, Greqi, Itali, 
Gjermani, Çeki dhe Hungari

Informata mbi
vizitorët vendor

Vizitorë profesionist:  

2630
Vizitorë të përgjithshëm/publik:

50
Totali i vizitorëve ndërkombëtarë: 

2680  

Informata mbi
vizitorët e huaj



përshtypjet

Anna Kamaridis - Kamaridis Globalwire Group, Greqi:  Ne jemi shumë të lumtur që 
marrim pjesë përsëri, ne jemi pjesëmarrës të rregullt për shumë vite në këtë panair, 
po ashtu jemi shumë të lumtur me organizimin dhe gjithçka po shkon në rregull. 
Është një panair mjaftë dinamik dhe shpresojmë të ofrojmë një potencial bash-
këpunimi për tregun këtu. Kosova është treg shumë i mirë me potencial mjaftë të 
madh dhe të jep mundësi për bashkëpunim kështu që ne i inkurajojmë të gjithë të 
vijnë të vizitojnë këtë panair dhe të marrin pjesë po ashtu.

Argjend Hoti – Lely LLC: Lely SH.P.K është një kompani holandeze e bazuar në Priz-
ren, e cila bën përpunimin e metaleve. Në EXPOKOS këmi marrë pjesë që të 
prezantojmë disa nga produktet tona. Ky panair është një vegël mjaftë efektive që 
të gjejmë klientë të ri.

Artan Gashi – Modern Mill Kosova: Panairet janë shumë të rëndësishme, dhe për 
shkak të pjesëmarrjes tonë këtu, ne kemi krijuar shumë kontakte si me kompanitë 
tjera pjesëmarrëse ashtu edhe me vizitorët të cilët po i takojmë gjatë këtyre dy 
ditëve. Besoj se ky panair do të jetë një shtytje për kompaninë tonë në aspektin e 
marketingut dhe do të ketë impakt pozitiv në shitjet tona.

Zanfina Kabashi –  Jaha Solar: Panairi është organizuar në një nivel mjaftë të lartë 
dhe presim takime direkte B2B ngaqë kompanitë janë synimi jonë. Panairi kishte 
mbulueshmëri mjaftë të madhe në rrjete sociale dhe media tjera që besoj se mund 
ta shfrytëzojmë tutje që të promovojmë brendin tonë “Jaha Solar”

Janina Ymeri - KOSOVAPLAST – B: Kjo është hera e parë që marrim pjesë në panair 
që nga privatizimi i kompanisë tonë dhe kemi vendosur të marrim pjesë pikërisht në 
këtë panair për shkak të përvojës së organizatorit, ky është edicioni i 22-të i panairit 
dhe kemi besuar në kualitetin e kësaj ngjarje duke u bazuar në traditën e saj.



përshtypjet

Dashmire Grajqevci – Deni Group EU: Ne jemi fabrika e parë në Kosovë që prodho-
jmë dyer të blinduara, ku kemi filluar prodhimin para 2 muajve. Sigurisht si kompani 
e re na duhet promovim dhe për këtë arsye kemi vendosur të marrim pjesë në 
EXPOKOS. Kishte interesim të madh, sidomos nga kompanitë të cilat treguan inter-
esim për dyert tona. Qe nga fillimi ka pasur interesim për produktet tona por 
panairet mbesin mënyra më e mirë që të njoftohemi me kompani dhe të lidhim 
bashkëpunime.

Astrit Grainca – Kaseta LLC: Kjo është hera e parë që marrim pjesë në EXPOKOS si 
ekspozues, por e kemi vizituar vite me radhë dhe mendojmë së është panairi më i 
mirë në Kosovë dhe regjion sidomos për prodhues për shkak të vizitorëve që ka 
çdo vit.

Hazir Krasniqi –, Swiss Windows: Ne kemi vendosur të marrin pjesë në panair për 
mundësitë e zhvillimit të biznesit që ofron panairi dhe të rrisim biznesin tonë në të 
ardhmen. Jemi shumë të kënaqur, kemi pasur shumë kontakte dhe besojmë që do 
të na ndihmojë të rrisim shitjet tona. Po ashtu kemi krijuar kontakt me Odën Ekono-
mike Gjermano-Kosovare. Ne kemi marrë pjesë edhe në panairet jashtë shtetit dhe 
kemi vërejtur rëndësinë e pjesëmarrjes në këto ngjarje dhe inkurajojmë të gjitha 
bizneset që të marrin pjesë.

EXPOKOS 2023, ka tërhequr vëmendje të madhe të mediave si: portale, agjenci të lajmeve,
radio e televizione, media këto që kanë përcjellë zhvillimet para panairit, ceremoninë e hapjes,
ditët e ekspozitës dhe përmbylljen e panairit.

EXPOKOS në media



Pamje nga EXPOKOS 2023



Pamje nga EXPOKOS 2023



23-të
të panairit ndërkombëtar EXPOKOS!

Shihemi në edicionin e


